
GOUVÈNÈ CUOMO AP PWOPOZE NOMINASYON AK PLAN YO POU RE-
ÒGANIZE OTORITE PÒ A 

 
 

Patrick J. Foye Jwenn Rekòmandasyon pou Travay kòm Direktè Egzekitif; James P. Rubin ak  
Rossana Rosado pral jwenn Nominasyon yo nan Konsèy PANYNJ; Rubin pral Travay tou 
kòm Konseye Prensipal pou International Competitiveness nan Empire State Development 

Corporation;  
David Emil Ap Vin Direktè Egzekitif Adjwen 

 
Re-òganizasyon an Pral Amelyore Otorite Pò a ak Move Operational Control of Lower 

Manhattan Development Corporation ak Moynihan Station Development Corporation nan 
Otorite Pò a 

 
 
Jodi a, Gouvènè Andrew M. Cuomo te anonse li te rekòmande Patrick J. Foye pou travay kòm 
Direktè Egzekitif Otorite Pò New York ak New Jersey (PANYNJ), epitou li pral lonmen James 
Rubin ak Rossana Rosado nan Konsèy Administrasyon Otorite Pò a. Answit, Gouvènè a mande 
konsèy administrasyon an pou apwouve fizyònman (vin fè yon sèl) operasyon Moynihan Station 
Development Corporation ak Lower Manhattan Development Corporations nan Otorite a. Pa gen 
konsekans fiskal pou Otorite Pò a akòz chanjman sa yo. 
 
Mesye Mesye Foye a ka depannde apwobasyon Konsèy Administrasyon PANYNJ. Direktè 
Egzekitif ki la kounye a, Christopher Ward, ap rete nan pozisyon li jouk nan fen mwa oktòb, epi 
l ap travay kòm yon konseye pou Otorite Pò a pou yon peryòd tranzisyon jouk nan fen ane a.  
 
Gouvènè Cuomo di konsa, “Otorite Pò a fèt pou satisfè posiblite li kòm yon gwo motè ekonomik 
k ap planifye pou rejyon an, epi ki atire biznis toupatou sou latè. Nou fèt pou amelyore 
operasyon li yo tou ak ogmante valè a nèt sou chak dola ki depanse pou li ka pran responsablite 
finansye li, epitou pou li ka respekte moun k ap peye taks ak dwa pasaj yo.” 
 
Pat Foye di konsa, “Mwen gen lonè poutèt mwen jwenn rekòmandasyon pou vin Direktè 
Egzekitif Otorite Pò a. Anba lidèchip Gouvènè Cuomo, nou te kòmanse re-estimile ekonomi 
New York, ak louvri wout pou gen plis djòb nan eta a. Mwen di Gouvènè a mèsi pou opòtinite sa 
a, epitou mwen pa ka tann pou travay deprè avèk li ak Konsèy Administrasyon an nan Otorite Pò 
a sou fason pou antreteni ak amelyore sèvis transpò enpòtan rejyon metwopoliten New York, 
enfrastrikti ak aktif devlopman ekonomik”.  

Gouvènè Cuomo te anonse tou re-òganizasyon operasyon Moynihan Station Development 
Corporation ak Lower Manhattan Development Corporation an Otorite Pò a.  
 
Gouvènè Cuomo di konsa, “Gen twòp ajans diferan k ap fè menm travay la oswa travay ki 
prèske menm, epi sa pa vrèman itil. Otorite Pò a pi byen plase pou sipèvize devlopman nan 
Moynihan Station ak sispansyon LMDC annòd, epitou chanjman sa yo ap gwoupe responsablite 
a nan Otorite a.” 
 
Pa gen konsekans fiskal pou Otorite Pò a nan chanjman sa yo. David Emil pral vin Direktè 
Egzekitif Adjwen PANYNJ. 
 
Gouvènè Cuomo gen entansyon tou pou lonmen Rossana Rosado ak James Rubin nan Konsèy 
Administrasyon Otorite New York ak New Jersey, epitou li pral lonmen Rubin kòm Konseye 
Jeneral pou International Competiveness nan Empire State Development Corporation. 
 
Gouvènè Cuomo di konsa, “Avèk anpil peryòd dizan travay nan gouvènman an, nan finans ak 
nan medya, James Rubin se yon vrè dirijan nasyonal nan zafè ekonomik entènasyonal. L ap 
reprezante yon vwa ki gen konesans ak eksperyans pou deziyen yon pwogram k ap amelyore wòl 
New York kòm yon chimen ki louvri pou komès entènasyonal, ak yon sant pou kominote biznis 
entènasyonal la.” 
 
Gouvènè Cuomo di konsa, “Rossana Rosado t ap sèvi moun New York, epi sitou kominote 
Latino-Ameriken nou yo, avèk yon devouman ak vizyon. Trèz (13) ane eksperyans li genyen 
kòm Editè ak Direktè Jeneral El Diaro La Prensa montre kijan li kapab kominike avèk efikasite 
avèk tout Nouyòkè yo. Konpetans sa yo ap sèvi Otorite Pò a byen, pandan y ap kontinye 
amelyore lavi Nouyòkè yo ak vwazen nou yo.” 
 
James Rubin di konsa, “Otorite Pò a kapab epi ta dwe sèvi kòm yon motè komès entènasyonal 
pou rejyon New York. Eta a bezwen fè yon efò tounèf pou ka gen plis djòb, epi pou ogmante 
envestisman jeneral la nan New York, epitou se sa pwojè mwen ap ye.” 
 
Rossana Rosado di konsa, "M ap kontan anpil pou opòtinite Gouvènè Cuomo ban mwen pou 
sèvi kominote nou yo nan nouvo wòl sa a. Otorite Pò a gen yon enpak pozitif nan lavi moun nou 
yo k ap viv nan zòn nan, epitou se pral yon plezi pou mwen pou ogmante avantaj enpòtan li ofri 
yo, pou kounye a ak pou pidevan.” 
 
Mesye Foye se Sekretè-Adjwen Devlopman Ekonomik Gouvènè a pou kounye a, yon wòl kote l 
ap kontwole efò eta a ap fè pou redrèsman ekonomik, envestisman, ak kreyasyon djòb, epitou li 
sipèvize Empire State Development Corporation (ESDC). Anvan sa a, Mesye Foye Egzekitif 
Adjwen Konte pou Egzekitif Konte Nassau, Edward Mangano. Mesye Foye t ap travay tou kòm 
yon manm konsèy administrasyon Otorite Transpò Metwopoliten (MTA), kote li te reprezante 
Konte Nassau. Mesye Foye te youn nan sèlman de (2) manm konsèy administrasyon MTA ki te 
vote konte ogmantasyon pri tikè yo nan ane 2010- twazyèm nan twazan. Anvan li t ap travay pou 
Konte Nassau, Mesye Foye se te chèf sid ESDC pou ansyen Gouvènè Eliot Spitzer, ak Vis-
Prezidan Long Island Power Authority. Mesye Foye se te yon patnè nan Skadden Arps, epi li te 
pratik dwa nan New York, Briksèl, Bidapès, ak Moskou, epitou li te yon manm prensipal ekip 

direksyon yon S&P 500 REIT pandan sizan. Mesye Foye t ap travay tou kòm Prezidan ak 
Direktè Jeneral United Way Long Island pandan twazan.  
 
Mesye Rubin se Prezidan Atlantic Partnership kounye a. Ant ane 2008 ak 2011, Mesye Rubin t 
ap travay kòm Redaktè-an-Chèf Bloomberg View, seksyon lide pèsonèl Bloomberg News, ak 
pwofesè adjwen afè entènasyonal School of International and Public Affairs nan Columbia 
University.  Mesye Rubin t ap travay sou gouvènman Prezidan Clinton kòm Asistan Sekretè-
Deta pou Afè Piblik ak Pòtpawòl Prensipal pou Depatman Deta ant ane 1997 ak mwa me 2000. 
Li te yon konseye politik prensipal tou pou Sekretè-Deta Madeleine K. Albright, epitou li te aji 
kòm yon negosyatè espesyal pandan lagè Kosovo a pou li te ka fasilite demobilizasyon Fòs 
Lame Liberasyon Kosovo. Mesye Rubin te yon Pwofesè Envite pou Relasyon Entènasyonal nan 
London School of Economics ant ane 2001 ak 2004; yon patnè nan Brunswick Group – yon 
antrepriz konseye finansye – ant ane 2001 ak 2004; epitou nan ane 2002 ak 2003, li te anime seri 
Wide Angle pou PBS, yon pwogram sou zafè entènasyonal anpil moun t ap swiv chak semèn.  
 
Madam Rosado gen plis pase vennsenk (25) ane nan endistri medya a nan New York. Depi ane 
1999, li t ap travay kòm Editè ak Direktè Jeneral EI Diaro La Prensa – jounal lang Panyòl ki pi 
ansyen nan nasyon an. Li se premye fanm ki t ap travay nan pozisyon sa a tou. Anvan li t ap 
travay nan El Diario nan ane 1995 kòm Editè-an-Chèf, Madam Rosado te Vis-Prezidan pou Zafè 
Piblik nan Health & Hospitals Corporation pou Vil New York, epitou li te kontinye ap travay la 
alafwa sou administrasyon Dinkins ak Giuliani.  Yo te chwazi li tou pou ede ekip tranzisyon yo 
pou tranzisyon Bloomberg ak Spitzer. Ant ane 1988 ak 1995, Madam Rosado te se yon pwodiktè 
pwogramasyon zafè piblik nan WPIX, kote li te vin sèl pwodiktè pwogram jounalye ki rele "Best 
Talk in Town." Nan ane 1992, Madam Rosado te genyen yon Emmy (rekonpans televizyon 
Etazini bay) pou kanpay sèvis piblik la ki rele "Care for Kids." Madam Rosado te antre nan El 
Diario pou premye fwa nan ane 1983 kòm yon Jounalis Otèl-de-Vil apre li te fin gradye nan Pace 
University avèk yon diplòm inivèsitè nan Jounalis. Pou kounye a, li se yon manm Pace 
University Board of Trustees. 
 
Kathryn Wylde, Prezidan ak Direktè Jeneral Partnership for New York City di konsa, "Chwa Pat, 
James ak Rossana Gouvènè Cuomo a fè a montre kijan administrasyon li a pran angajman pou 
amelyore enfrastrikti ak devlopman ekonomik New York. Paske mwen te travay avèk Pat sou 
yon kantite pwojè, mwen te gen opòtinite pou wè eksperyans ak konesans li pote sou tab la. 
Mwen gen konfyans opòtinite sa yo ap ede fè Otorite Pò a rive nan yon epòk tounèf pou 
responsablite ak rannman fiskal. Konpetans gwoup sa a nan jesyon se egzakteman sa nou 
bezwen pou mete New York sou chimen redrèsman ekonomik.” 
 
Gary LaBarbera, Prezidan Building and Construction Trades Council of Greater New York di 
konsa, "Sou non sendika afilye Building and Construction Trades Council of Greater New York 
ak 100,000 travayè gason ak fanm nou reprezante yo, nou bat bravo pou Gouvènè Cuomo poutèt 
li fè nominasyon Pat Foye ki pral travay kòm direktè egzekitif Otorite Pò a New York ak New 
Jersey. Noumenm ak lòt moun ki nan kominote biznis lan te travay avèk Pat, epi nou gen 
konfyans l ap pote jesyon ki konpetan ak pratik nan wòl enpòtan Otorite Pò a nan antretyen ak 
agrandisman aktif transpò rejyonal nou an, ak nan reyalizasyon re-konstriksyon espas World 
Trade Center.  Nou pa ka tann pou kontinye travay avèk Pat pou mete pwojè enpòtan yo sou bon 

chimen, epitou pou asire resous piblik yo envesti pou jwenn plis kwasans ekonomik ak 
kreyasyon djòb.”  
 
Robert Yaro, Prezidans Regional Plan Association di konsa, "Mwen mande Gouvènè Cuomo 
pou fè nominasyon Pat nan Otorite Pò a. L ap pote eksperyans li genyen nan sektè piblik ak sektè 
prive nan Otorite Pò a, pou ogmante efikasite ak rannman li. Yon ajans ki konplèks menm jan 
avèk Otorite a bezwen manadjè ki gen eksperyans pou ekilibre bezwen òganizasyon an avèk 
sitiyasyon fiskal New York. Pat ak ekip li a gen kalifikasyon ki nesesè pou asire Otorite Pò a ap 
vin yon motè nan devlopman ekonomik New York.” 
 
Steve Spinola, Prezidan Real Estate Board of New York di konsa, "Gouvènè a fè konnen aklè 
kijan kreyasyon djòb yo se priyorite prensipal li. Otorite Pò a jwe yon wòl enpòtan nan 
devlopman ekonomik ak enfrastrikti New York, epitou Gouvènè Cuomo ap asire Otorite Pò a ap 
kapab bay pi bon rezilta yo pou moun k ap viv nan eta sa a. Pat Foye ak rès ekip la se bon jan 
konpetans ki ajoute nan ekip Otorite a. Eksperyans avanse Pat genyen nan jesyon ak 
kokennchenn konesans li genyen nan sitiyasyon fiskal New York fè li se moun ki apwopriye 
espesyalman pou fè Otorite Pò a vin yon motè ekonomik.” 
 
Dirijan Majorite Sena a, Dean Skelos, di konsa, “Nominasyon Pat Foye jodi a pou vin alatèt 
Otorite Pò New York ak New Jersey vini nan yon moman enpòtan nan istwa New York. Genyen 
anpil pwojè enpòtan toupatou nan rejyon an ki kapab avanse avèk bon kalite dirijan, epitou 
Senatè Repibliken yo pare pou travay avèk ekip Gouvènè Cuomo pou sipòte devlopman 
ekonomik rejyonal toupatou nan New York. Pat Foye t ap travay pou anplwaye administratif ak 
Gouvènè konte a, epitou li pase plizyè peryòd dizan nan sektè piblik ak sektè prive. Mwen swete 
li bon siksè nan nouvo wòl sa a." 
 
Pòtpawòl Asanble a, Sheldon Silver, di konsa, “Otorite Pò a se yon pati enpòtan re-devlopman 
anba lavil la, epitou mwen pa ka tann pou travay avèk Pat Foye pandan n ap kontinye pwogrè 
nou te fè nan re-konstriksyon kominote sid Manhattan mwen an. Pat gen yon bon rekò nan 
devlopman ekonomik, epitou mwen konnen nou pral travay byen ansanm pou reyalize re-
devlopman espas World Trade Center.” 

